
Akize eta Irunea 
autobidearen bi
dez lotu beharre
an trenbidez egite
ko proposatu du 
J ean Espilondok, 
Angeluko diputa
tu sozialistak. 

UEUren lehen 
titulazio ofiziala 

Hiztek graduondokoa eskainiko du 
UEUk urritik aurrera, hizkuntza eta 
teknologiako adituak trebatzeko. 
UEUren lehen titulazio ofiziala da. 

Atzo sei urte Bosniako serbiarren Ar
mada Srebrenicara sartu zen, eta 
8.000 herritar hil zituen. Haiek gogora 
ekarri dituzte milaka musulmanek. 

Kanadako Gobernuak eta Kahnawake 
erretserbako mohawk indioek itun 
bat hitzartu dute, eta baliteke indioei 
sei eskuduntza ematea hemendik 
bost urtera. 

EEBBetako zientzialari talde batek 
propio sortu ditu giza enbrioiak, gero 
ikerkuntzara bideratzeko. Polemika 
piztu du erabakiak. 

Transe Express taldeak Les maudits 
sonnants antzeztuko du gaur Guggen
heim ondoan, lurretik 40 metroko al
tueran. 

Eusko 
Legebiltzarra 
erdigunean 

Bakea eta normalizazio politikoa hel
buru hartuta egin nahi duen bideari bu
ruz argibide garrantzitsu zenbait eman 
ditu Juan Jose Ibarretxek inbestidura 
saioan. Mezu nagusia, «aro berriaren» 
abiapuntu eta gune nagusi Eusko Lege
biltzarra izango dela. Eta ekimen zeha-

tzak iragarri ditu, data eta guzti: bilkura 
monografikoak baketze eta normaliza
zio politikoari buruz irailean, eta auto
gobernuari buruz urrian. Madrilekin 
autogobernuaren sakontzeaz negozia
tuko lukeen batzorde politiko bat era
tuko litzateke eta, sei hilabeteko epean, 
beste eztabaida monografikoa autogo
bernuaz. 

«eguneratzeko eta egokitzeko» auke
ra- eta «euskal gizarteari» kontsulta 
egitekoa. Eta Jaurlaritzako alderdiek 
sinatutako gobemu akordioan dioenez 
«geureganatu, defendatu eta arautu» 
beharrekoa den autodeterminazio es
kubidearen gauzatzeaz ez du azalpenik 
eman. 

Elkarrizketa prozesuaren gunetzat 
Gasteizko Legebiltzarra ipiniz, bestal
de, EAEtik kanpoko euskal herritarrak 
normalizazio politikoari buruzko ezta
baidatik kanpo ikusten dituela erakutsi 
du Ibarretxek. 

Autogobernuaren sakontzeari buruz 
ari denean lehentasuna Gernikako Es
tatutua betetzeak duela argi utzi du 
Ibarretxek. Zeharka bezala aipatu ditu 
esparrua aldatzeko aukera -Estatutua 

Espilondoren proposamena 
Jean Espilondo Angeluko diputatu sozialistak euskal piri
nioak zeharkatzeko bide berria proposatu du: trenbide 
bat, Akizetik Irunera, Nafarroa Beherea iparretik hegoal
deraino zeharkatu ta. Lapurdi eta Gipuzkoa arteko errepi
deetan dagoen saturazioari aitzin egiteko asmoa du pro
posamenak. Horretarako, Nafarroarekiko lotura zuzena 
aipu du, baina trenbide bidezkoa. Abiadura Handiko Tre
na (AHT) izan daiteke, edo ohiko trena. AHT balitz per
tsonen garraiorako erabiliko litzateke, eta ohikoa balitz, 
merkantzietarako. Frantziako Garraio ministro Jean 
Claude Gayssoti azaldu omen dio jada bere asmoa, eta 
Frantziako Asanblada Nazionalean eztabaida dadin es
katuko du. Proposamenak Nafarroako Gobernuak eska
tzen duen premisa bat betetzen du: Gipuzkoa saihestea. 
Bestea, berriz, ez: autobidea izatea. Ikusi beharko da ze
hazki proposamena, eta zer harrera egiten dioten. 

Euskal arau fiskalak 
etengabeko auzia Europan 

Arabako, Bizkaiko, Gipuzkoako eta Nafarroako zazpi 
arau fiskalen kontrako ebazpena eman zuen atzo Europa
ko Batzordeak. Ustekaberik ez; espero zen kontrako era
bakia. Hala ere, enpresei lortutako pizgarri fiskaletatik 
izandako abantailak ordaintzeko agindu die Batzordeak. 
Eta hori berria da. Ordea, oinarrizko arazoa ez du argitu 
Batzordeak. Ba al dute aldundiek eta Nafarroako Foru 
Gobernuak fiskalitate arloan arauak ezartzeko eskume
nik, estatuek duten bezala? Hori beti zalantzan jartzetik 
dator, Batasunaren harmonizazio fiskalaren hastapen ga
raiotan, euskal erregimen fiskalen gurutzbidea. Brusela
ren jokaera honen hasieran Espainiako Gobernuakjarri
tako errekurtso kontaezinak daude, gainera. Eta euskal 
fiskalitatearen defentsa Europan Madrilen esku dago. 


